
Ydych chi'n cael trafferthion wrth ddarllen y cylchlythyr hwn? Edrychwch arno yn eich 
porwr. 

 

 
Rhifyn 304 (Cymru) – 16 Mehefin 2021  

 

 

Cofrestru etholiadol: cyhoeddi safonau perfformiad newydd ar 
gyfer Swyddogion Cofrestru Etholiadol a'n hadroddiad ar 
gofrestrau etholiadol 2020 
 
Heddiw (16 Mehefin) rydym wedi cyhoeddi safonau perfformiad 
newydd ar gyfer Swyddogion Cofrestru Etholiadol. Mae'r safonau'n 
rhan allweddol o'n pecyn canllawiau a chymorth, sydd â'r nod o 
helpu Swyddogion Cofrestru Etholiadol yn y gwaith o gynllunio a 
chynnal gwasanaethau cofrestru etholiadol effeithiol ledled Cymru a 
Phrydain Fawr.  
 
Gwnaethom gynnal ymgynghoriad â'r gymuned etholiadol ar y 
safonau drafft y llynedd, ond o ganlyniad i'r pandemig, 
penderfynwyd gohirio cwblhau'r safonau er mwyn gwneud yn siŵr y 
byddai modd i bawb a oedd yn awyddus i gyfrannu wneud hynny. 
Rydym yn ddiolchgar iawn i bawb a wnaeth sylwadau ac a roddodd 
adborth, yn ystod ein hymgynghoriad cychwynnol ar ers hynny, am 
fod y rheini wedi cryfhau'r safonau.  
 
Gwnaethom rannu'r safonau drafft a'r adnoddau ategol â 
Swyddogion Cofrestru Etholiadol y llynedd er mwyn eu helpu i fesur 
a monitro eu perfformiad eu hunain. Mae ymchwil a wnaed ers 
hynny, yn awgrymu bod y rhan fwyaf o Swyddogion Cofrestru 
Etholiadol sydd wedi defnyddio'r safonau newydd yn eu gweld yn 
ddefnyddiol.  
 
Gwnaethom ddefnyddio'r safonau ein hunain hefyd wrth ymgysylltu 
â Swyddogion Cofrestru Etholiadol yn ystod y canfasiad blynyddol 
cyntaf a gynhaliwyd o dan broses ddiwygiedig.  
 
Yn ogystal â chyhoeddi'r safonau, heddiw rydym wedi cyhoeddi 
adroddiad ar gofrestrau blynyddol 2020 a'r broses ganfasio, sy'n 
cynnwys dadansoddiad o'r data a'r wybodaeth a gasglwyd gennym 
gan Swyddogion Cofrestru Etholiadol yn ystod canfasiad y llynedd 
ac ar ôl hynny. Mae ein canfyddiadau'n dangos bod y canfasiad 
diwygiedig wedi perfformio yn ôl y bwriad ar y cyfan yn ystod y 
flwyddyn gyntaf, er gwaethaf sefyllfa'r pandemig, drwy sicrhau bod 
modd i Swyddogion Cofrestru Etholiadol ganolbwyntio ar gartrefi lle 
roedd angen gwneud newidiadau i'r cofrestrau.  

 

 

Cynnwys 

 

Cofrestru etholiadol: 
cyhoeddi safonau 
perfformiad newydd ar 
gyfer Swyddogion 
Cofrestru Etholiadol a'n 
hadroddiad ar gofrestrau 
etholiadol 2020 
 
Dolen i'r safonau perfformiad 
newydd ar gyfer Swyddogion 
Cofrestru Etholiadol a 
gyhoeddwyd heddiw, ynghyd 
â'n hadroddiad ar gofrestrau 
etholiadol 2020. 

 
Etholiadau mis Mai 2021: 
casglu adborth a data ar ôl 
yr etholiad  
  
Diolch am roi adborth ar 
etholiadau mis Mai, a neges 
atgoffa am sut i gyflwyno 
data etholiadol. 

 
 

Cyhoeddir Bwletinau 
Gweinyddiaeth Etholiadol yn 
rheolaidd. Maent yn un o'r prif 
ffyrdd o gyfathrebu â 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau blaenorol 
o'r Bwletinau ar gyfer Cymru, 
Lloegr a'r Alban ar gael yma. 
Gallwch hefyd danysgrifio i'r 
Bwletinau Gweinyddiaeth 
Etholiadol. 

 

Cofiwch roi gwybod i ni am 
unrhyw newidiadau i'r staff yn 
eich tîm. Bydd hyn yn ein helpu i 
sicrhau bod ein rhestrau postio 
yn gyfredol.  

 

Os oes Swyddog 
Canlyniadau/Swyddog Cofrestru 
Etholiadol newydd wedi'i benodi 
yn eich awdurdod, cysylltwch â'r 
tîm yng Nghymru drwy e-bostio 
gwybodaeth@comisiwnetholiado
l.org.uk  

Rydym yn edrych ymlaen at barhau i gefnogi Swyddogion Cofrestru 
Etholiadol a'u timau i ddefnyddio'r safonau a datblygu dangosyddion 
perfformiad allweddol perthnasol a phriodol, er mwyn eu helpu i 
osod targedau a phennu llinell sylfaen ar gyfer eu perfformiad. 

 

 
 

Etholiadau mis Mai 2021: casglu adborth a data ar ôl yr etholiad  
 
Diolch am roi adborth ar ôl etholiadau mis Mai  
Diolch am eich help gyda'r arolygon adborth a gynhaliwyd gennym 
yn ddiweddar.Cawsom ymateb gwych i'n harolwg staff gorsafoedd 
pleidleisio, gyda mwy na 5,000 o ymatebion yn dod i law o bob rhan 
o Gymru, Lloegr a'r Alban. Hoffem hefyd ddiolch i bawb a anfonodd 
arolwg adborth ar ôl yr etholiad atom – cawsom bron i 200 o 
ymatebion i'r arolwg hwn.  
 
Rydym wrthi ar hyn o bryd yn gweithio i ddadansoddi'r ymatebion, a 
byddwn yn cyhoeddi crynodeb o'n canfyddiadau yn y Bwletin 
Gweinyddiaeth Etholiadol maes o law.  
 
Casglu data etholiadol mis Mai 2021  
Diolch i bawb sydd eisoes wedi cyflwyno ei data etholiadol. I'r rheini 
ohonoch nad ydynt wedi gwneud hynny eto, y dyddiad cau yw dydd 
Llun 21 Mehefin.  
 
Mae gwybodaeth am sut i gyflwyno eich data ar gael yn Bwletin 
302.  
 
Os bydd gennych unrhyw gwestiynau, cysylltwch â ni yn 
research@electoralcommission.org.uk.  
 
Er mwyn ein helpu i wella'r system a'r broses ar gyfer casglu data 
yn y dyfodol, hoffem gasglu adborth gan unrhyw un a ddefnyddiodd 
y porth i gyflwyno data i ni. Ar ôl i chi orffen cyflwyno eich data 
etholiadol ar gyfer eich holl etholiadau i'r Comisiwn, rhannwch eich 
barn â ni yn yr arolwg hwn yma.  

 
Y Comisiwn Etholiadol, Cymru 
Tŷ'r Cwmnïau, Ffordd y Goron, Caerdydd, CF14 3UZ 
Ffôn: 0333 103 1929   

Ffôn testun: 18001 020 7271 0500 
gwybodaeth@comisiwnetholiadol.org.uk 

www.comisiwnetholiadol.org.uk 

(h) Y Comisiwn Etholiadol 2021 

Rydym yn anfon y cylchlythyr 
hwn atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr yn rhan o dasg 
gyhoeddus y Comisiwn 
Etholiadol sy'n seiliedig ar 
Ddeddf Pleidiau Gwleidyddol, 
Etholiadau a Refferenda 2000. 
Byddwn yn rheoli eich 
gwybodaeth bersonol a'ch 
manylion cyswllt yn unol â'r 
Rheoliad Cyffredinol ar Ddiogelu 
Data a deddfwriaeth diogelu data 
y DU fel yr amlinellir yn ein 
hysbysiad preifatrwydd 
(https://www.electoralcommissio
n.org.uk/cy/hysbysiad-
preifatrwydd) 

 

Os nad ydych am gael y 
cylchlythyr hwn mwyach, 
gallwch ddatdanysgrifio ar 
unrhyw adeg.  

